
REPUBLIKA E SHQIPERISE
-AUTORITETI | KONKURRENCES-
KOMISIONI | KONKURRENCES

VENDIM
Nr. 291, daté 23.07.2013

“Mbyllja e hetimit té thelluar né tregun e prodhimit , importit dhe tregtimit me
shumicé té cimentos 42.5 rifuxho dhe té paketuar nd  aj ndérmarrjeve “ANTEA
CEMENT” SHA, “FUSHE-KRUJE CEMENT FACTORY”, SHPK, “E  UROTECH

CEMENT” SHPK, “ELBASAN CEMENT FACTORY” SHPK dhe “COLACEM

ALBANIA” SHPK”

Komisioni i Konkurrencés, me pjesémarrjen e:

Lindita MILO (LATI) Kryetar
Rezana KONOMI zv/Kryetar
Servete GRUDA Anétar
Koco BROKA Anétar
Iva ZAIMI Anétar

Né mbledhjen e tij t& datés 23.07.2013, shqyrtoi ¢céshtjen me:

Objekt: Ekzistenca ose jo e marréveshjes sé ndaluar ndérmjet ndérmarrjeve

‘“ANTEA CEMENT” SHA, “FUSHE-KRUJE CEMENT FACTORY”,
SHPK, “EUROTECH CEMENT” SHPK, “ELBASAN CEMENT
FACTORY” SHPK dhe “COLACEM ALBANIA" SHPK” né tregun e
prodhimit, importit dhe tregtimit me shumicé té cimentos 42.5 rifuxho dhe
té paketuar.

Baza ligjore: Neni 24, shkronja d); neni 26; neni 4, pika 1; té Ligjit Nr. 9121, daté

28.7.2003 “Pér mbrojtjen e konkurrencés” (i ndryshuar);
Ligji Nr. 8485, daté 11. 11. 1999 “Kodi i procedurave administrative”.

Komisioni i Konkurrencés pas shqyrtimit té:

Raportit té& hetimit té thelluar né tregun e prodhimit, importit dhe tregtimit me shumicé
té cimentos 42.5 rifuxho dhe té paketuar, té paragitur nga Sekretariati i Autoritetit t&
Konkurrencés dhe relacionit shogérues;

Pretendimeve té& ndérmarrjeve nén hetim “EUROTECH CEMENT” SHPK,
“ANTEA CEMENT" SHA, “FUSHE-KRUJE CEMENT FACTORY” SHPK,
“ELBASAN CEMENT FACTORY” SHPK, dhe “COLACEM ALBANIA” SHPK,
né seancat dégjimore pérkatése: té datés 25.05.2013, 20.06.2013,
21.06.2013 dhe 02.07.2013, si dhe ato me shkrim té dorézuara prané
Autoritetit té Konkurrencés, pérkatésisht me shkresat me nr. 205/11 prot, dt.

25.05.2013, nr.205/9 prot. daté 20.06.2013, nr.229/1 prot. dt. 21.06.2013,
nr.228/1prot. daté21.06.2013, dhe 205/9 Prot. daté 14.06.2013 dhe nr.205/10
Prot. daté 26.06.2013,

= Kundérpretendimeve té grupit t& punés dhe relacionit pérkatés.

VEREN SE:

I. PROCEDURA

1.

Autoritetit té Konkurrencés, né bazé té informacioneve se né tregun e prodhimit,
importit dhe tregtimit me shumicé té ¢imentos kishte rritje t&é njékohéshme té
¢mimeve té shitjes, duke dyshuar pér njé marréveshje té fshehté pér rritien e
¢mimit té c¢imentos, monitoroi tregun e prodhimit, importit dhe tregtimit me
shumicé té produktit cimento.

Komisioni i Konkurrencés, pas shqyrtimit té kérkesés sé& Sekretarit té
Pérgjithshém dhe raportit té€ monitorimit, né zbatim té nenit 42, pika 1, té Ligjit Nr.
9121, daté 28.07.2003 “Pér mbrojtien e konkurrencés”, i ndryshuar (ketu e né
vijim Ligji), me ané té Vendimit Nr. 233, daté 16.07.2012 “Pér hapjen e
procedurés sé hetimit paraprak né tregun e prodhimit, importit dhe shitjes me
shumicé té c¢imentos”, vendosi té miratojé hapjen e procedurés sé hetimit
paraprak, pér té paré nése ka kufizime apo shtrembérime té konkurrencés né
kété treg.

Né pérfundim té hetimit paraprak, rezultoi sé té gjitha ndérmarrjet gé ushtrojné
veprimtari né tregun e prodhimit dhe té importit té produktit cimento 42.5 R, duke
filluar nga data 22 shkurt 2012 (Ndérmarrjet prodhuese), deri né datén 2 Mars
2012 (Ndérmarrjet importuese), kishin rritur né ményré té njékohshme dhe né njé
masé té konsiderueshme ¢mimin e tregtimit me shumicé té produktit ¢cimento
42.5 R, gjé e cila né kuptim té nenit 4, pika 1, gérma (a) e Ligjit mund té pérbgjé
njé marréveshje té ndaluar dhe/ose sjellje té koordinuar midis ndérmarrjeve qé
operojné né tregun pérkatés.

Komisioni i Konkurrencés, né zbatim té nenit 24, germa (d) dhe nenit 43, pika 1,
té Ligjit, si dhe té nenit 12 té Rregullores “Pér funksionimin e Autoritetit té
Konkurrencés”, me propozim té Sekretariatit, me ané té€ Vendimit Nr. 253, daté
03.12.2012, “Pér hapjen e procedurés sé hetimit té thelluar né tregun e prodhimit,
importit dhe tregtimit me shumicé té cimentos 42.5 rifuxho dhe té paketuar”,
vendosi hapjen e hetimit té thelluar ndaj ndérmarrjeve gé ushtrojné veprimtariné
né kété treg dhe konkretisht: “ANTEA CEMENT” SHA, “FUSHE-KRUJE
CEMENT FACTORY” SHPK, “ELBASAN CEMENT FACTORY” SHPK,
“EUROTECH CEMENT” SHPK dhe “COLACEM ALBANIA” SHPK.

Né vazhdim té procedurés, Sekretari i Pérgjithshém i Autoritetit t& Konkurrencés,
realizoi njoftimin e ndérmarrjeve nén hetim né lidhje me Vendimin e Komisionit té
Konkurrencés Nr. 253, daté 03.12.2012.

Né zbatim té nenit 39 té Ligjit, Komisioni i Konkurrencés organizoi seancat
dégjimore, né té cilat ndérmarrjet nén hetim paragitén né ményré verbale edhe

me shkrim pretendimet e tyre mbi raportin e hetimit té thelluar si dhe evidencat
pérkatése. Pretendimet e paléve me shkrim, si dhe evidencat pérkatése u
depozituan né protokollin e Autoritetit té Konkurrencés, té cilat jané marré né
konsideraté nga Komisioni i Konkurrencés.

Il. PERIUDHA E HETIMIT DHE NDERMARRJET NEN HETIM

7. Periudha e hetimit, e pércaktuar nga Komisioni i Konkurrencés né Vendimit Nr.
253, daté 03.12.2012, “Pér hapjen e procedurés sé hetimit té thelluar né tregun
e prodhimit, importit dhe tregtimit me shumicé té cimentos 42.5 rifuxho dhe té
paketuar” pérfshin periudhén kohore nga 01.01.2011 deri né 31.12.2012.

8. Ndérmarrjet né hetim té pércaktuara me ané té Vendimit t¢ Komisionit té
Konkurrencés Nr. 253 daté 03.12.2012 gé ushtrojné veprimtari né tregun e
importit dhe prodhimit té ¢cimentos né Republikén e Shqipérisé jané:

1- Ndérmarrja “ANTEA CEMENT” SHA, person juridik shqiptar, me seli né Adresén:
Autostrada Tirané-Durrés, Km.7, Katund i Ri, Kashar, Tiranég,

2- Ndérmarrja “COLACEM ALBANIA” SHPK, person juridik shgiptar, me seli né
Adresén: Rruga Nacionale Lezhe — Shkodér, Km.7, Balldre, Lezhé,

3- Ndérmarrja “FUSHE-KRUJE CEMENT FACTORY” SHPK, person juridik shqiptar,
me seli né Adresén: Fabrika e Cimentos Fushé Krujé.

4- Ndérmarrja “"ELBASAN CEMENT FACTORY” SHPK, person juridik shqgiptar, me seli
né Adresén: Rruga Abdyl Frashéri, Pallati Nr.11/1, Kati7, Tirang,

5- Ndérmarrja “"EUROTECH CEMENT” SHPK, person juridik shgiptar, me seli né
Adresén: Lagjja Nr.14, Shkozet, Durrés.

9. Referuar ekstrakteve té regjistrit tregtar t¢€ Qendrés Kombétare té Regjistrimit
(QKR), rezulton se ndérmarrja “SEAMENT HOLDING” zotéron me ané té
ndérmarrjes “SEAMENT ALBANIA” SHPK 77% té pjeséve té kapitalit té
ndérmarrjes “ELBASAN CEMENT FACTORY” SHPK dhe 100% té pjeséve té
kapitalit t& ndérmarrjes “FUSHE-KRUJE CEMENT FACTORY” SHPK. Gjithashtu
referuar ekstrakteve té QKR-sé, edhe disa prej pérfagésuesve ligjore té kétyre
ndérmarrjeve jané té njéjté.

[ll. ANALIZA E KONKURRENCES

l1l.1. Tregu perkatés

10.Pércaktimi i tregut pérkatés éshté realizuar né bazé té Udhézimit Nr.76, date
07/06/2008 “Pér pércaktimin e tregut pérkatés”. Pérkufizimi i tregut pérkatés

pérfshin dy dimensione:

a) Tregu pérkatés i produktit
b) Tregu pérkatés gjeografik



[11.1.1 Tregu pérkatés i produktit

11.Né vlerésimin e tregut pérkatés jané marré né konsideraté faktoré si:
zévendésueshméria nga ana e kérkesés dhe nga ana e ofertés. Né pérputhje me
objektin e hetimit éshté marré parasysh diferenca né ¢mim midis gimentos sé
bardhé, gri dhe té zezé. Né analizé éshté marré ¢mimi CIF pér té tre kategorité.
Ka njé variacion té konsiderueshém ¢mimi midis Cimentos gri, Cimentos sé zezé
dhe té bardhé, pérkatésisht 12% ndérsa pér Cimento e bardhé 3-fishi i grisé. Pra
ka zévendésueshméri té ulét nga ana e kérkesés duke pasur parasysh
variacionin e larté né ¢mim. Kéto produkte kané njé zévendésueshméri té ulét
edhe pér shkak té destinacionit final té pérdorimit, ku ¢imento e bardhé pérdoret
pér punime dekorative e skulptura, ¢cimento e zezé pér ndértimin e strukturave té
forta, (ura etj.) ndérsa cimentoja gri, pérdoret pér pér ndértim pér prodhimin e
betonit. Cimento gri rifuxho éshté e ndaré né disa klasa, duke filluar nga 32.5 R
deri né 52.5 R. Kjo ndarje varet nga cilésia e ¢cimentos, dhe masa e klinkerit, fakt i
cili ndikon né sasiné e cimentos gé pérdoret si dhe né vlerén e tij si input pér
progese té njéjta.

12.Duke marré né konsideraté shkallén e zévendsueshmérisé sé llojeve té ¢cminetos
si dhe efektet né nivelin e gmimeve né raport me sasiné, konkludojmé se tregu
pérkatés i produktit cimento 42.5 R rifuxho dhe me thasé, éshté vecuar nga
kategorité e tjera té ¢cimentos pér veté faktin se karakteristikat e tij jané té vecanta
dhe nuk mund té pérdoret nga ndérmarrjet e ndértimit né té njéjtat procese
teknike si produktet e tjera té ¢cimentos. Pra, duke u bazuar né karakteristikat e
produktit, Cimento 42.5 R dhe e Paketuar pérbén tregun pérkatés té produktit.

[11.1.2. Tregu pérkatés gjeografik

13. Treg pérkatés gjeografik do té konsiderohet tregu i brendshém, tregu gjeografik i
cili pérfshin territorin e Republikés sé Shqipérisé.

[11.2. Struktura e tregut

14.Bazuar né té dhénat e pérpunuara nga grupi i punés si dhe nga té gjitha
evidencat e paragitura nga ndérmarrjet objekt hetimi gjaté seancave dégjimore,
éshté paraqitur struktura e tregut sipas treguesit té shitjeve né tregun kombétar
dhe até ndérkombétar té produktit pérkatés, cmimento 42.5R dhe té paketuar, né
Tabelén 1. “Pjesét e tregut sipas totalit té shitjeve brénda dhe jashté vendit té
produktit pérkatés pér vitet 2011 dhe 2012” si né vijim.

15.Nga té dhénat e pjeséve té tregut vérehet se dy prodhuesit vendas (“Elbasan
cement factory” shpk dhe “Fushe-kruje cement factory” shpk:, si dhe “Antea
cement” sha) kané njé pjesé té konsiderueshme tregu (mbi 40% secila). Né kété
ményré tregu i prodhimit té produktit pérkatés éshté éshté njé treg duopol.
Ndérsa i gjithé tregu objekt hetimi éshté shumé i pérgéndruar.

Tabelal. Pjesét e tregut sipas totalit té& shitjeve brenda dhe jashté vendit té produktit pérkatés pér vitet 2011 dhe
2012

1 Pér shkak té aksionerit té pérbashkét maxhoritar Seament, kéto ndérmarrje do té analizohen sé bashku pér efektet e tyre né
treg.



16.Nga té dhénat e Tabelés té mésipérme konstatohet se né rastin e tregut pérkatés
ka njé ndryshim té pjeséve té tregut té ndérmarrjeve nga njéri vit né tjetrin. Fakt i
cili tregon se tregu nuk ka géné statik gjaté periudhés objekt hetimi.

[11.3. Vlerésimi i sjelljes sé& ndérmarrjeve objekt  hetimi né tregun pérkatés

17.Gjaté procedurave hetimore u kryen inspektime (Dawn Raids) né ambientet e
ndérmarrjeve nén hetim pér gjetjen e evidencave direkte dhe indirekte té njé
bashképunimi t&€ mundshém midis konkurrentéve, por gjaté kétyre inspektimeve
nuk u gjet asnjé prove direkte apo gjurmé komunikimi midis tyre.

18.Nga analiza e strukturés se tregut té prodhimit, importit dhe shitjes me shumicé
té cimentos 42.5R dhe e paketuar u konstatua se ky treg éshté shumé i
pérgendruar dhe se gjaté vitit 2012 ndérmarrjet nuk kané rruajtur pjését e tregut
pérkatés krahasuar me vitin 2011.

19.Pér té identifikuar sjelllen e ndérmarrjeve gé ushtrojné veprimtari né tregun e
prodhimit dhe té importit té ¢cimentos, né lidhje me ¢cmimin e tregtimit té kétij
produkti nga Grupi i Punés jané paré té gjitha faturat ditore té shitjes sé kétij
produkti, rifuxho dhe té paketuar pér vitet 2011 dhe 2012.

20.Nga analiza e faturave té shitjes t& ndérmarrjeve, rezulton se 2 (dy) ndérmarrje
prodhuese té cimentos “ANTEA CEMENT” SHA dhe “FUSHE-KRUJE CEMENT
FACTORY” SHPK, né datén 22.02.2012, kané rritur ¢cmimin e tregtimit té
¢imentos Rifuxho 42.5 R, pérkatésisht ndérmarrja ANTEA e ka rritur nga 47
euro/ton né 62 euro/ton (32% rritje), kurse ndérmarrja “FUSHE-KRUJE CEMENT
FACTORY” SHPK e ka rritur nga 46 euro/ton né 60 euro/ton (31% rritje).

21.Palét kané pretenduar ky ¢cmim nuk pasqgyron sakté realitetin pasi nuk merr
parasysh skontot pér sasi dhe pér tregti afatgjaté té cilat pasgyrohen né blerjet e
muajve té mévonshém.

22.Nga analiza e faturave sé shitjes, rezulton se 2 (dy) ndérmarrjet importuese
“EUROTECH CEMENT” SHPK dhe “COLACEM ALBANIA” SHPK, pérkatésisht
né data 01.03.2012 dhe 02.03.2012, kané rritur ¢mimin e tregtimit té produktit
¢imento Rifuxho 42.5 R, pérkatésisht ndérmarrja “COLACEM ALBANIA” SHPK e
ka rritur cmimin nga 45 euro/ton né 61 euro/ton (36% rritje), kurse ndérmarrja
“EUROTECH CEMENT” SHPK nga 51 euro/ton né 61 euro/ton (20% rritje).

23.Nga krahasimi i gmimeve mesatare mujore té shitjes sé produktit cimento 42.5
nga ana e ndérmarrjeve importuese dhe prodhuese né vend pér vitet 2011 —
2012 dhe kostove pérkatése té prodhimit dhe importit, konstatohet se ka njé rritje
té forté e té njekohshme té ¢cmimeve mesatare mujore, gjé e cila del né pah pér
periudhén Shkurt 2012 dhe paragitet e ploté né muajin Mars 2012.

24.Kjo sjellje e ndérmarrjeve nén hetim ka zgjatur deri né muajin Gusht 2012. Nga
analiza e faturave té rezulton se ndérmarrjet prodhuese “ANTEA CEMENT” SHA
dhe “FUSHE-KRUJE CEMENT FACTORY” SHPK né fillim t& muajit Gusht 2012
kané filluar té ndryshojné ¢mimin e tregtimit té produktit cimento 42.5 R, duke e

ulur até. Gjithashtu dhe ndérmarrja importuese “COLACEM ALBANIA” SHPK e

ka ndryshuar ¢mimin e tregtimit té produktit Cimento 42.5 R, duke e ulur até ne
fund té muajit Gusht 2012. Ndérmarrja tjetér importuese “EUROTECH CEMENT”
SHPK nuk e ka ndryshuar ¢gmimin, duke vazhduar té tregtojé né té njéjtat nivele.

25.Duke gené se gjaté inspektimeve nuk u gjetén evidenca direke té komunikimit
mes konkurrenteve, bazuar né metodologjiné e OECD-sé&, jané kryer analiza
ekonomike me gellim evidentimin e sjellies s&é mundshme té bashkérenduar mes
konkurrenteve pér rritien e njgkohshme té ¢mimit té shitjes sé produktit pérkatés.

26.Analiza e sjelljes se ndérmarrjeve né lidhje me ¢mimin e shitjes me shumicé ka
pér géllim té vlerésojé nése ndérmarrjet vendosin direkt apo indirekt gmimet e
shitjes me shumicé né ményré té koordinuar apo mbi bazén e politikave dhe/ose
strategjive individuale gjaté periudhés objekt hetimi.

27.Ndérmarrjet “COLACEM ALBANIA” SHPK dhe “EUROTECH CEMENT” SHPK
gjaté seancave dégjimore, kané pretenduar gé sjellja e tyre éshté karakterizuar
si sjellja e njé ndjekési (pasuesi). Kjo sjellie e tyre éshté né pérputhje me
praktikén e Gjykatés Europiane té Drejtésisé né rastin Woodpulp Il ku theksohet
se: “Megjithése neni 85 i Traktatit (sot neni 101 i TFBE ekuivalent me nenin 4, té
Ligjit), ndalon cdo formé bashképunimi gé& shtrembé&ron konkurrencén, ai nuk
privon operatorét ekonomiké nga e drejta pér tu pérshtatur né ményré inteligjente
ndaj sjelljes ekzistuese dhe té pritshme té konkurrentéve té tyre”.

28.Palét pretendojné se gjaté periudhés 2011 dhe 2012, kané pésuar humbje
operative dhe zvogélim té pjeséve té tregut dhe né kété ményré i jané pérshtatur
sjelljes sé& konkurrentéve té tyre (prodhuesve vendas té cimentos), duke rritur
¢mimet né ményré gé té rrisnin fitimin e tyre. Kjo rritje ka ndodhur disa dité pas
rritjes sé ¢mimit nga prodhuesit vendas.

29.Nése i referohemi té dhénave té administruara nga ndérmarrjet prodhuese objekt
hetimi pretendohet se ka patur shkage té ndryshme té rritjes sé ¢mimit té cilat
kané ndikuar né njé politiké té pavarur té pércaktimit té cmimit nga ana e tyre.

30.Disa nga argumentat e paragitura gjaté procedures jané:

a) Tregues té ndryshém té tregut si: cmimet, pjesét e tregut, sasité e shitura
kané gené té ndryshueshme pérgjaté gjithé periudhés né hetim duke gené
njé tregues i konkurrencés dhe jo i bashkérendimit té sjelljes,

b) Ka pasur arsye té ndryshme pér rritien e kostos totale té produktit (si rritja
e akcizés sé karburanteve, taksa e karbonit, cmimi i blerjes e energjisé,
renta minerare etj, té shkaktuara nga ndryshime ligjore t€ miratuara né
fund té vitit 2011 fillim 2012),

c) Norma e fitimit ka gené e ulét ose negative (ka pasur humbije),

d) Rritje e importeve nga vendet fqinje,

e) Mos-rimbursimi i TVSH,

f) Transparenca e tregut pér shkak té homogjenitetit té produktit, e numrit té
vogél té ndérmarrjeve ku ¢mimet e konkurrentéve monitorohen nga njéri
tjetri apo nga klientét,

g) Tre ndérmarrjet qé prodhojné cimento né vend jané nén kapacitete
potenciale té prodhimit (deklaruar né procesverbale nga drejtorét

pérkatés), duke mos rikupreruar kostot fikse té produktit pér njési gé né
kéto raste jané té larta dhe risin humbjen pér njési,

h) Ndérmarrjet kané provuar me ané té analizés sé kostove se gjaté
periudhes Maj 2011- Shkurt 2012 jané pérballur me humbje pér njési,
madje ¢mimet e shitjes sé produktit cimento 42.5 R Rifuxho dhe té
paketuar kané gené nén koston e ndryshueshme mesatare duke mos
justifikuar as operimin e tyre né treg.

31. Bazuar né evidencat e grumbulluara gjaté procedurés hetimore si dhe né faktet

e paragitura nga ndérmarrjet objekt hetimi gjaté seancave dégjimore, rezulton se
rritja  pothuajse e njékohéshme e c¢mimeve té shities nga prodhuesit dhe
importuesit ka ardhur si rezultat i njé sjellje dhe strategjie individuale konkurruese
pér t'ju pérshtatur kushteve té tregut gjaté periudhés objekt hetimi, dhe nuk éshté
shkaktuar nga njé sjellje e bashkérenduar.

32.Si konkluzion, sjellja e bashkérenduar ndérmjet ndérmarrjeve gé ushtrojné

veprimtari né tregun e prodhimit (“ANTEA CEMENT” SHA dhe “FUSHE-KRUJE
CEMENT FACTORY” SHPK,) dhe té importit (“COLACEM ALBANIA” SHPK dhe
“‘EUROTECH CEMENT” SHPK) pér produktit cimento Rifuxho dhe me thasé 42.5
R, duke filluar nga data 22 shkurt 2012 (ndérmarrjet prodhuese) deri né datén 2
Mars 2012 (ndérmarrjet importuese), né kushtet e mungesés sé evidencave
direkte apo té evidencave té komunikimit, nuk provohet pasi ndryshimi pothuajse
I njékohshém i ¢mimeve, nuk mund té pérbéjé prové pér njé marréveshje té
ndaluar né formén e sjellies sé& bashkérenduar, pérvegse kur bashkérendimi
éshté i vetmi shpjegim pér sjelljen paralele.

33.Tregu objekt hetimi paraget njé shkallé té larté pérgéndrimi si dhe é&shté i

réndésishém pér ekonominé e vendit. Struktura oligopolistike e tij éshté mé e
ekspozuar ndaj praktikave t&€ mundshme anti-konkurruese.

PER KETO ARSYE:

Komisioni i Konkurrencés, né mbéshtetje té nenit nenit 24, shkronja d), nenit 43, pika 5
té Ligjit Nr. 9121, daté 28.07.2003 “Pér Mbrojtjen e Konkurrencés” i ndryshuar,

VENDOSI:

Mbyllja e procedurés sé hetimit té thelluar né tregun e prodhimit, importit dhe
tregtimit me shumicé té cimentos 42.5 rifuxho dhe té paketuar ndaj
ndérmarrjeve “ANTEA CEMENT” SHA, “FUSHE-KRUJE CEMENT
FACTORY”, SHPK, “ELBASAN FACTORY” SHPK, “EUROTECH CEMENT"”
SHPK dhe “COLACEM ALBANIA” SHPK”;

Monitorimin né vazhdim té tregut té prodhimit, importit dhe shitjes me shumicé
té cimentos.



Il. Ngarkohet Sekretari i Pérgjithshém pér zbatimin e kétij vendimi dhe pér
komunikimin e tij ndérmarrjeve t&é mésipérme.

Ky vendim hyn né fugi menjéheré.

KOMISIONI | KONKURRENCES

Servete GRUDA Koco BROKA lva ZAJIMI Rezana KONO MI

( ) ( ) ( ) ( )

Anétar Anétar Anétar Zv. Kryet ar

Lindita MILO (LATI)

KRYETAR



